
Ikastolaren
inguruan

Ikastolaren inguruan ikusten den zenbait arazoz mintzatu na-
hi genduke. Ez, noski, legearen aldetik edo geuron arteko ezta-
baiden aldetik edo diruaren aldetik dauden arazoez.

Gauza askotaz jabetzen da ikastolaren inguruan dabilana. Pre-
Hoietako iru aipatu mnahi

Ika:iolak bere egitekoa obeto bete dezan, besteak beste, min-
tegi bat behar luke. Hau da, iru urtez beheko aurrak ere bere
Guarderia edo aur-zaindegi
luke. Honelako zerbait egiten ari dira Tolosan, jakin dugunez.

Behar beharrezkoak ditu ikastelak erri aunditan euskal gire-
ko aur-zaindegi edo mintegi hauek. Emen artuko lukete etxean
eta kalean erdal giroan bizi direm aurrak ecuskal-txertoa. Bestela,
ikastolako euskal giro guztia birrintzen dute txertaka hauek.

Izan ere etxe askotan ez dira euskeraz mintzatzeko gauza.
Debekatua izan bait zitzaien gaurko guraso askori euskal-eziera.
Eixean euskal giroa duten aurrak ere erdaldunen umez ingura-
Honelako mintegi batean euskeraz ikasiko lukete

Bestalde gaurko gizartean honelako zerbait beharrezkoa ger-
tatzen da lanera doazen amentzat. Besterik ezean, erderazkoeta-
ra eramango lituzkete euskal gurasoek ere, beren aurrak.

Garrantzi aundikea litzake ikastolarentzat aurra jaio ordurako

Baina aurretik egin ez den lana gere egin behar izaten da. Eus-
keraz doi-doi besterik moldatzen ez den aur asko daukagu ikas-
urtetik
kaltegarri. Oso kezkaturik sumatzen ditugu hontaz zenbait mai-
xu eta andereno. Ezin diote ikastolan euskal giroari eutsi. Ezin
dute irakaskintzan behar bezala aurreratu.

Horregatik da ain bebarrezko larunbat-igandetarako eta uda
aldirako aur hoientzat zerbait moldatzea. Bestela, erderaren era-
sopean itoko dira. Hontan ere badabila zenbait,
rrentzat, erri txikietan, zerbait bilatu eta meldatu nahirik. Be-
harrezko dituen izadia eta euskal giroa aurkituko lituzke kaleko
aurrak. Hortaz gainera oso premiazkoa luke zenbait aurrek uda
aldi bat baserriren batean igarotzea.

Bestela euskeraz oso moteldurik, atzendurik eta nagiturik da-
tox ikastolako aurrak ikastaro bakoitzaren asieran.

Eta azkenik, ikastolako aur “atzeratuen” arazoa aipatu nahi
genduke. Badira Gipuzkoan aur “atzeratuentzat” ikastetxeak. Do-
nostian, Azpeitian, Legazpian. Bada euskal kezka ere, baina ez
agian ikastolako awurrei dagokien araberakoa.

Gainera ez dira ain “zeharo atzeratuak”, onenean, ikastolako
zenbait aur. Ez dituzte Patronato San Miguel bezalakoetan ar-
tzen. Hoiei ere erantzun beharko litzaiekete, bailaraka bederen.

Dena den, ikastola inguruan bildu ditugun kezkak ditugu. Eran-
tzun egoki baten zai dauden arazoak ditugu.

genituzke

bat beharko

gorako aurrentzat da oso

ikastolako au-

Egunargia argiago bide da gaur
eguerdian. Bazterrak baretu dira.
Eta eurl-jasen ondoren, oraindik lu-
rra blai eginda dagoelarik, horten-
tsi-adarretan erreparatu ditut nini-
ka hezeak sortzen ari; eta, han-
-hemenka, mendi-mazeletan eta bi-
de-ertzetan, kilinkondoen lore ho-
riak. Zantzuok ez dute sekula hu-
tsegiten: Udaberria heldu! Hurbil
dugu udaberri miresgarria:

Bedatsian dirade
ziihaifiak loratzen...

Aurten, ordea, kanpotik-edo da-
torkit bedats-aire fina, itsas-haizea
kanpotik etorri ohi zaigun bezala-
tsu. Udaberria odclean nabariturik
ere, etsipen eta kezka gehiegitan
nahasirik sumatu uste dut. Landa-
reen altsuma xamur guriok bestela
begiratzen ninduten aspaldian; ho-
ri uste dut gaur bederen. Esperan-
tza zen lehen udaberria, barne-ti-
raina; urteotan barrena, berriz, his-
tu egin da nigan, loratu gabe zi-
meldu, barne-tiraina kanpoko haize
bala epel bilakatu; eta gaur kan-
potikako apaingarri aparta gisa da-
torkit.

Egiazko udaberriak antzinako ur-
teetan bilatu uste dut orrela. Uda-
berria lehen izan baitzen, lehena-
go, askoz ere lehenago, gaztaroa
baino ere [ehenago, oso urrungo ur-
te urrun haietan... Picassok xuxen
esana duen bezala, urteetan barre-
na oso nekez irauten baitu gugan
haurtzaroan izan ginen poeta harri-
garri harek. Liluraren sakona haur-
tzaroan! Gero, ondikotz, ezari-eza-
rian kamustua eta iraungia.

Gero eta maizago gertatzen da
bizian atzera-behar hori; eta zeren
seinale den badakit. Zerorrek ere
bai irakurle horrek.

Ninika berriok, horretara, Txoko-
latene hartara eraman naute gaur;
eta masusten garratza senditu dut

GALLEGO HIZRUNTZA

Eskola umeen hizkuntza arazoak
jende asko eta asko kezkatzen du
mundu honetan. Begira nola min-
tzo dan <Cuadernos para el Didlo-
go» aldizkariaren irakurle bat. Be-
re hitzak jaso ditugu guretzat ere
garrantzizkoak direla pentsatuz.

Pozik irakurri dut EDEk langile
arazoei eta Galiziako hazkundeari
buruz argitaratu duen lana. Baina
ez diteke egiazko aurrerapenik
egin, ez sozial eta ez ekonomia
aldetik, kultura alorrean ere egi-
ten ez bada. Horregatik pozik iku-
siko genduke azken mendeotan
gure hizkuntzak eta kulturak jasan
duten atzerapenaren berri emango
lukeen beste lan bat ere. Gezurra
badirudi ere gaurko mintzabideek
asko laguntzen diote gainbehera-
kada eta galtze honi.

Gure hizkuntzak, Galiziako hiz-
kuntzak, ez duela balio adierazi
zaigu, garbi eta aurrez-aurre ez ba-
da ere, izkutuka eta zeharka an-
tzean: gure hizkuntza langileen hiz-
kuntza dela esan zaigu (langile mai-
lakoa izatea pekatu balitz bezala);
ez dela aurrerapenarentzat eta kul-
turarentzat tresna egokia; ez dela
hizkuntza, hizkelgi xixtrin bat bai-
zik; hiru milloik bakarrik hitzegi-
ten dugula, askoz ere gehiago min-
tzatzen direla gure artean ere gaz-
telaniaz, eta honelako beste gauza
asko esan zaigu. 50garren urtea
zen noski, oso oker ez banago, gu-
re hizkuntza kakeztuarazi nahiz li-
buruxkak idatzi ziren urtea. Zorio-
nez ez naiz oroitzen beroietan esa-
ten zenaz.

Espafiia ere barruan daukan
U.N.ES.C.Ok «El empleo de las len-
guas vernédculas en la ensefianza»
izeneko liburua argitaratu zuen
1953garrenean. Honela dio:

«Uka ezifiezko da, jatorrizko hiz-
kuntza dela umea eskolatzeko bi-
derik onena». Eta hauxe erantsiz
argitzen du: «Nola-hala dakian
arrotz-hizkuntzan baino askoz ere
hobeto eta azkarrago jasotzen du
pedagogia aldetik jatorrizko hizkun-
tzans.

UN.ES.C.Oren beste batzar ba-
tean ondorio hauetara iritxi zen:

a) «Etxeko hizkuntza da, ume-
arentzat, gauzak esateko bide ja-
torra. Gauzak adierazteko bidea
erabat lantzea da bakoitzaren pre-
mietako bat».

b) «Etxeko edo jatorrizko hiz-
kuntzan hasi behar da edozein ume
eskolatzen». (Ez da entzuten Ga-
liziako eskoletan gure hizkuntzarik
non eta, non edo non, hontaz gri-
naturikako maixurik ez dagoen).

d) «Zein batek zein bestek, hiz-
kuntzek ez dute bere baitan tra-
barik gaurko kulturaren bide iza-
teko». (Ez dago, beraz, bat bestea
baino hobea dela esateko arrazoi-
rik).

Gallegoa eta portugesa hizkuntza
bat eta bera dela esan beharra
dago gainera. Bakarra zen Xlllga-
rren menderaino. Geroztik ez dira
bi hizkuntza, hizkelgi bi baizik. Hi-
ru milloik baino gehiagok, elkarri
esaten dioguna, jaso dezakegu,
beraz.

Eskoletan ez da irakasten ez ga-
llegoa eta ez gallegoz. Hori gutxi
balitz bezala ez dugu ez egune-
rokorik eta ez orri xixtrin bat be-
ra ere gallegoz.

(Inglesez bat eta alemanez bes-
tea argitaratzen dira, oker ez ba-
nago, Mallorkan). Ja erabat galle-
goz mintzatzen den irrati bat bera
ere ez dugu. Telebistan, berriz,
ezta orduerditxo bat astero bede-

nik ere. Mintzabide hauek denek,
gaztelaniaz direnez gero, galbidean
jartzen dute gallegoa. Horregatik
aitortu dut aurreraxeago, kinka la-
rrian ezarria dagoela gure hizkun-
tza.

Ez dakit zergatik sortua den za-
palkuntza edo bereizkuntza hau.
Umeak bi hizkuntzak, bai gallegoa
eta bai gaztelania, ezin ikasi ahal
izango dituelako edo. Baina hori
ez da honela gertatzen, ordea.
Umeak irakasten zaion guztia ikas-
ten du. Gallegoa, gaztelania eta
inglesa ikas ditzake batera irakas-
ten bazaizkio. Hizkuntzaren eta kul-
turaren batasuna edo berdintasuna
beharrezkoak direla uste dezake
norbaitek aberriaren batasunerako.
Hori norbaitek uste lezakeela pen-
tsatze hutsak ere hotzikara ema-
ten dit, batasun arlotea bait litza-
ke benetan gurea. Ez, ez doa ba-
tasunaren aurka kulturaren eta hiz-
kuntzaren desberdintasuna. Hor da-
go, adibidez, Suiza.

Gizonaren eskubide guztiak onar-
tu behar dira: Juan XXllinak ida-
tzia da honako hau: «Herri txikien
aurrerapenari, berauen kulturari,
hizkuntzari eta abarri lagunduz,
agintariek begiratzea zuzenaren es-
kakizuna das.

«Oficina Internacional
cion»ek idatzia da beste hau:
«Shock sicolégico» haundia soma-
tzen du etxean entzun ez duen
hizkuntza batean eskolan egiten
zaion haurrak». Ez duela bere hiz-
kuntzak ezertxo ere balio uste du
eta besteak baino motzagoa den
irudipena jartzen zaio. Besterik ga-
be beldurti, lotsati eta barrukoi
bihurtzen da».

BEGIRUNEZ
Ricardo Xill e Carnicer

de Educa-

ahoan, eta orban moreak esku ahu-
rretan erreparatu. «Haiek bai uda-
berriak!», esango nuke bihotzez;
gure aurrekoek esan izan duten be-
zala, eta gure ondokoek ere, gaur
zernahi pentsatuagatik ere, esango
duten bezala...

Txokolatene-ko aska hura gogo-
ratzen zait, horrela, ezin-bestean
bezala; eta hain gogoz urrupatzen
genuen gaineko iturria. Eta Altuna-
-ren etxea bururatzen zait, bihurgu-
nean; eta aurrez-aurre Marbil-Berri-
ko zuhaztia; eta aldapa itzaltsuan
gora arratsetan, isil-isilik eta elka-
rri gerritik heldurik, haren ondotik
izkutatzen  ziren maitale-bikoteak.
(geure hertzaro-begiez ikusirik, se-
kula ere iritsiko ez ziren adin eta
mentura harrigarriak).

Konporta-Berriko bidea datorkit
burura (nahiz konportaren azken
burdinak dexente erdoiturik izan!);
eta Lizarriturri-ko usain sarkorra
senditzen bide dut berriro, orain-
dik ere, gudu-garaian bezala, koipe
eta koko urrinez oratua; eta Kon-
porta errekako kiratsaz eta arratoi-
nez berriro nardatzen bide naiz...

Miramar-Jauregi- ondoko murrua
sumatzen dut neure barruan, itxu-
raz aldapan behereko ezkerraldetik
azkenik gabea. Eta frontoina. Eta
Txillardegi hitza irakurtzen bide dut
berriz  Matia-kaleko  harresi-atari
hartan...

Ezen Antiguan ezagutu baitut nik
udaberria, kiratsez eta kresalez ba-
tera osatua, langile-soineko urdinez
eta baserri-kutsuz ere mamitua;
eta geroztik udaberririk ezagutu ez
dudala iruditzen baitzait.

Antiguara narama horregatik oroi-
menak; eta lehenengo ahuntzosto-
en urrin ederrak betirako suntsi-
tua omen den euskal Antigua he-
rriska hartara narama bereziki.

Danieltxo ikazkin gizarajoa ikus-
ten ari bide .naiz, beti zarpail jan-
tzita, eta askotan gure irainen bi-
tima. Eta Igarako bideko indiano
harrigarri hura ikusten dut berriro,
bizikletatik hamaika aldiz bezalaxe,
beti ere bide ondoan aulki batetan
eserita, norarik gabe beti so... Eta
Errota-Berri hartako sagardotegi ilu-
na birrikusten ari naiz hortentsi-
-ninikez  bestaldera, baserritarrez
askotan betea; eta etxe ondoko
uxola; eta Errota-Berriko Kandido
mutiko jator hura, gurekin erdaraz
fitsik ere ezin mintzatua!

Antiquako euskalduntasun harri-
garri hura ez dut geroztik ia inon
kausitu. Lurdes-Txiki ondoan gerta-
tu zait niri equndokoak euskara hu-
tsez entzutea (beharbada Rekondo-
ren izebaren batek botaiak!); eta
Arratzainen oinean, Igaroko bide-
~muturrean beraz, Lesakako adiski-
de batek makilaldi gogor batetatik
salbatu izana, errabian zegoen ba-
serritar harek ez baitzekien txintik
erdaraz... Mila oroitzapenetan, eta
parrokiaren ondoko eskolan bertan,
ziplo isurtzen zen euskara hutsa
Antiguako hauzoan! Hazparne, Ur-
keta eta Donapaleu berak Erdal-
-Herri huts zaizkit, udaberria eza-
gutu nuen garaiko Antigua jator
haren ondoan. Hantxe hozitu zen
ene euskaltzaletasuna. Aldakuntza
geroka hogei-ta-hamar urtek ekarri
ute.

Eta oroitzapenen hildotik abiatuz
gero, Igeldoko funikularraren alde-
ra narama ni baino sakonago di-
rudien zerbaitek. Tranbia zuriak su-
matzen bide ditut oraindik, palmon-
do luze bakar haren ondotik ki-
rrinka eta jiraka ari; eta etxe luze
haren barruan txanpon batez peli-
kula labur bat eskaintzen zuen
tresna hura dakusat, aspertu ere
arte lagun guztiok begiratua eta
hir-begiratua. Gauza bera nesake
musika-zilindroa zerabilkien traman-
kulu hartaz, egunero entzuna.

Udaberriaren  etorrerak, ordea,
harago- ere narama, gorago, Igeldo
ez baina Txubillo deritzan tontorre-
ra. Huraxe izan baita, uste dut,
udaberriari  dagokion  gertalekua.
Zubitxoen azpitik Isuriz, hementxe
dut, aurre-aurrean, «Rio Misterio-

so» hartako krokodilo argitsua; eta
kaioletako tximu zalapartariak,
«Bartolo» itsusia buru; eta 1936ko
guduan mendian harrapatutako «Ur-
sula» hartzemea, urtetan barrena
preso zahartua eta hila omen; eta
karrusel bildurgarria, anitz garrasi-
ren eragile; eta astotxo haiek, hau-
rren eramale otzan... Fta aidean
etengabe nahasirik, funikular-maki-
neriaren zurrumurua, beti ari eta
ari... Guztiz oroitzapen xinpleak
horiek oro, zeharo enetzako ahaz-
tu-ezinak, arras ere ene bizi-udabe-
rriari atxikiak...

Gauza bat nuen, eta dut, Igeldon
maiteenik: udaberrian bakarti zeu-
den atzekaldeko pinadia eta pinuen
arteko bidetxiorrak, behin eta be-
rriz bisitatuak. Hantxe entzun ditut
nik isiltasun oso hartan Lizardi-ren
«bizion oinok»; eta hanixe ere, ha-
lako batez, Débussy-ren «La Mer»
bikaina... Bakardade momento haie-
txek izan dira agian neure bizian
ezagutuko ditudan osoenak.

Aspaldiko kontuak! Badakit.

Ene hankek, ordea, ez dute ha-
mabi urte honetan Txubillo maita-
tua zapaidu. Urte gehiegi: nik bai--
no hobeki inork ez daki. Eta aur-
tengo lehenengo ninikek, altsumek
eta muskilek, aurtengo udaberriko
lehen aitzindariek, atzera narama-
te, Leku-Eder-era, Txubillora, Igel-
dora; neure udaberri urruneraino
naramate hain zuzen; Naturaleza-
ren udaberriak ene biziera-udaberri-
ari dei egingo bailiokean...

Txubillo bakartiko udaberri hura
enea baitzen. Oraingoa, berriz, zu-
haitzena zait, xoriena, itsasoarena...
Besteena ere bai. Udaberria gaz-
taroari baitatxeko osoki; irribarre
oparoa izkutuko rieska maitemindu-
ari datxekon bezala.

Gaur, horrela, hortentsi-ninika ho-
riek ikusi ondoren, Txubilloko itsas-
alde isilera narama neure barruak,
bideska itzaltsu haietara, pinu-usai-
na darien eskualde adoratu haieta-
ra; eta, etxera beharrak eraginik,
badantzut  berriro, funikular-orroa
urrunean gailen, egun hartan lilu-
raturik entzun nuen Débussy-ren
poema huraxe. Gaur badakit or-
duan nigan piztu zen esperantza-
-uhin harroa udaberri-uhin bortitza
zenez, ez dela nigan inoiz mamitu-
ko. Baina besterer:tzako izanik ere,
inoiz obratuko ez diren ametsen
iturri izanik ere, ederra da udabe-
rria; gizonak ezagu eta dasta de-
zakean olerkirik ederrena baita.

Horrengatik gaur, inoiz Txubillo-
ko itsasaldera bihurtzeko <esperan-
tza desesperatu» honek, orduan
hainbatez, orduan baino ere ha-
reago agian, bizi-erazten nau; eta
lilura zorotan kulunkatzen.

